
1. UVOD 

Prije otprilike tri stoljeća, država kao faktor je počela da se aktivnije upliće u ekonomske tokove i da ih 
usmjeri prema svojim potrebama, neophodnih za efikasno funkcioniranje nje same. 

Doduše i mnogo prije toga stare države su imale i stvarale ekonomske principe, zasnovane na načelima 
primjerenim tadašnjem vremenu, ali početkom 18-og stoljeća u vrijeme procvata industrijske revolucije i 
velikih naučnih otkrića koja su promijenila svijet, pa samim tim i način ekonomskih razmišljanja, 
studioznije se država okrenula ekonomskim procesima. Industrijska revolucija je povećala obim 
proizvodnje kao i raznovrsnost ponude, koja je po slijedu stvari povećala potražnju na tržištu. Poslije 
jednog takvog novog momenta dolazi do povećanja obima kapitala i novca pa se javlja potreba da država 
kao politički i ekonomski faktor napravi strategiju ubiranja koristi od ekonomskih tokova kao i dalje 
unaprijeđenje ekonomije. U ovom procesu su prednjačile neke zemlje Evrope i Sjedinjene Države koje su 
se organizirano okrenule tržištu čime su ojačale i stvorile jake ekonomske države. Često u povijesti, u 
vrijeme učestalih ratova, ekonomija tih država je dodatno ojačala stvaranjem vojne industrije. Prisjetimo 
se samo velike ekonomske krize 30-tih godina prošlog stoljeća, koja je zahvatila čitav svijet pa i 
najrazvijenije države koje nikako nisu mogle naći rješenje za prevazilaženje te krize. 

